
　意仲寳試以𤓰漬泉流間少頃取剖而食則巳氷齶

　弗敢咽矣亟還入老君巖就曛而坐時六月朔日也

　敏惟太古之初天地混合無間自判闢以來陽升而

　隂降清而在上者氣積而爲天之文在下而濁者質

　聚而為地之理融結則爲海爲岳其恠竒險䆳固亦

　冝然也且麗天之宿有若箕者焉有若斗者焉有若

　鳥蛇牛鼔者焉至日月亦謂有烏兎之兆是豈人力

　為之者哉岱華衡嵩峨岷廬阜山之尤著者也豈聞

　有所謂幻說者哉兹山乃天造地設為大江之西諸

　山之冠意昔人有西方之屬為金故名之曰金精所

